
മനുജരിനിയെന്തൊക്കെയോതിയെന്നാലുമെൻ—

'വനജ'യെ മറക്കുവാനാളല്ല ഞാൻ ദൃഢം.

ചലിതജലഭിംബിതമായ നേർ ശാഖിയിൽ

വളവധികമുണ്ടെന്നു തോന്നുന്നപോലവേ

കൂലടയവളെന്നുള്ള കാഹളമൂതുന്ന

കുടിലഹൃദയങ്ങളേ, നിങ്ങൾക്കു മംഗളം!

കദനപരിപൂർണമെൻ ജീവിതവീഥിയിൽ

കതിരൊളി വിരിക്കുമക്കമ്രദീപത്തിനെ

-വ്രണിത ഹൃദയത്തിന്റെ ദുർബലതന്തുവിൽ

പ്രണയസുധ പൂശുമെൻ പുണ്യത്തിടമ്പിനെ—

അരുതരുതു വിസ്മരിച്ചീടുവാൻ, ജീവിത—

മതിരുചിരമാക്കുന്നതൊന്നിസ്മരണതാൻ!

വിധിയൊടൊരുമട്ടൊക്കെ മല്ലടിച്ചീവിധം

വിജനതയിലേകനായ് ഞാനിരുന്നീടവേ,

മധുരഹസിതാർദ്രമാമാനം ചെല്ലു ചാ—

ച്ചമൃതരസമൂറിടും നർമ്മസംഭാഷണാൽ

കരളുരുകിയെത്തുമെൻ കണ്ണീർക്കണം തുട—

ച്ചവളരികിൽ നില്പതായ്തോന്നുന്നിതിപ്പൊഴും!

സതിമണികൾ കേവലം സങ്കല്പരൂപരെ—

ന്നതികഠിനമോതുന്ന നിർല്ലജ്ജലോകമേ,

ഒരു നിമമഷമെങ്കിലുമോമലിൻ സന്തപ്ത—

ഹൃദയപരിശുദ്ധിയെക്കണ്ടു തൃപ്തിപ്പെടിൻ!

